Llythyr Jwdas 8
Rhybuddiodd Jwdas yn ei lythyr bod dyddiau drwg i ddod, 

17 Ond cofiwch, ffrindiau annwyl, fod cynrychiolwyr personol ein Harglwydd Iesu Grist wedi dweud ymlaen llaw am hyn. 18 “Yn y dyddiau i ddod bydd pobl yn chwarae crefydd” medden nhw, “ac yn gwneud dim byd ond dilyn eu chwantau drwg.” 19 Ydyn, maen nhw yma! Nhw sy’n creu rhaniadau yn eich plith chi. Eu greddfau naturiol sy’n eu rheoli nhw. A dydy’r Ysbryd Glân ddim ganddyn nhw reit siŵr! (Jwdas 1:17-19)
Rhybuddiodd yr eglwys bron i 2000 o flynyddoedd yn ôl am ddyddiau tywyll. Mae’n bwysig ein bod ni’n cymryd y ffydd Gristnogol o ddifri ac yn cymryd Duw o ddifri. Mae ‘chwarae crefydd’ , cymryd pethau Duw yn ysgafn, yn arwain i drafferthion. Rhaid cwestiynu ‘ffydd’ pobl sy’n achosi ffrae a rhaniadau; pobl sy’n rhoi ei dymuniadau personol o flaen lles yr eglwys a gwirionedd y Beibl. Dydi’r bobl yma ddim yn Gristnogion - dydy’r Ysbryd Glân ddim ganddyn nhw reit siŵr!

Mae’r pobl yma yn eich plith chi! Mae nhw gyda ni, yn ein capeli a’n heglwysi. Tydi pawb mewn capel neu eglwys ddim yn Gristnogion ac mae’n bwysig cofio rhybudd Jwdas.

Be mae Jwdas am i ni wneud?

Mae adnodau 20 i 25  yn galw arnom i weithredu.

Ydyn ni’n wlad o bobl ddiog? Ydyn ni fel unigolion yn ddiog?  Mewn arolwg gan ‘Nuffield Health’ dwedodd 15% o’r  bobl a holwyd (sy’n 7.6 miliwn dros y wlad i gyd) os byddai remote control eu teledu wedi torri byddan nhw’n gwylio rhaglen doedden nhw ddim yn hoffi yn hytrach na chodi i newid y sianel.

Mae Jwdas eisiau i ni weithredu a pheidio â bod yn ddiog. Mae o eisiau i ni warchod ein hunain a pharatoi ar gyfer y frwydr. Mae gennym ni ddyletswydd tuag at ein hunain. Rhaid i ni adeiladu ein hunain ar sylfaen ffydd, bod yn sanctaidd pur a glân. Dylen ni ymdrechu i fyw bywydau teilwng o Dduw.

Ond rhaid i chi fod yn wahanol, ffrindiau annwyl. Daliwch ati i adeiladu eich bywydau ar sylfaen y ffydd sy’n dod oddi wrth Dduw. Gweddïo fel mae’r Ysbryd Glân yn eich arwain chi.(Jwdas 1:20)
Beth ydy gweddïo yn yr Ysbryd Glân? Dibynnu ar Dduw a chrio allan am gymorth ac arweiniad. Gweddïo gyda phwrpas – sut dw i i sefyll dros y gwir? Sut dw i i ddelio â sefyllfa yn yr egwys? Oherwydd ein gwendid bydd Duw trwy yr Ysbryd Glân yn ein helpu,
Ac mae’r Ysbryd yn ein helpu ni yn ein cyflwr gwan presennol hefyd. Wyddon ni ddim yn iawn beth i’w weddïo, ond mae'r Ysbryd ei hun yn gofyn ar ein rhan ni. Mae yntau’n griddfan – dydy geiriau ddim yn ddigon. (Rhuf 8:26)

Rhaid i ni ddeall a dysgu am bethau pwysig y ffydd e.e. pwrpas marwolaeth Iesu ar y groes; pwy oedd Iesu Grist;  yr atgyfodiad; yr esgyniad; ail-ddyfodiad Iesu Grist; cyfiawnhad drwy ffydd ayyb. 

Mae Jwdas yn dysgu am ffydd hollol sanctaidd o Dduw hollol sanctaidd.

 Martyn Williams (wedi ei seilio ar anerchiadau a draddodwyd yng Nghynhadledd y Mudiad Efengylaidd, Awst 2009)

